Монгол Улсын Их Хурлын 2005 оны 01 дүгээр сарын 28-ны (баасан гариг) өдрийн нэгдсэн хуралдааныг 15 цаг 55 минутад Улсын Их Хурлын дэд дарга Д.Лүндээжанцан нээж гишүүдийн ирц, хэлэлцэх асуудлын дарааллыг танилцуулав.

Өглөөний нэгдсэн хуралдаанд ирвэл зохих 74 гишүүнээс 44 гишүүн ирж, 59.4 хувийн ирцтэй байв.


Чөлөөтэй: - Сүх.Батболд, Су.Батболд, Т.Ганди, С.Ламбаа, Ц.Мөнх-Оргил, Б.Мөнхтуяа, Т.Очирхүү, Ц.Сүхбаатар, Д.Тэрбишдагва, Ч.Улаан, У.Хүрэлсүх, А.Цанжид, Ц.Шаравдорж, Н.Энхбаяр

Өвчтэй: -Б.Бат-Эрдэнэ, Ц.Дамиран, Д.Одхүү, Л.Пүрэвдорж, М.Сономпил
Тасалсан: -Р.Бадамдамдин, Б.Батбаяр, Х.Баттулга, Л.Гансүх, Б.Жаргалсайхан, Р.Нямсүрэн, Л.Одончимэд, Ц.Цэнгэл, Б.Цэрэнбалжир, Б.Эрдэнэбат, Р.Эрдэнэбүрэн
НЭГ.Улс төрийн намын тухай хуулийн төсөл /эцсийн хэлэлцүүлэг/

Хэлэлцэж байгаа асуудалтай холбогдуулан Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нар байлцав.

Төрийн байгуулалтын байнгын хорооны дүгнэлтийг Улсын Их Хурлын гишүүн Д.Дондог танилцуулав.

Танилцуулгатай холбогдуулан Улсын Их Хурлын гишүүн Э.Бат-Үүл, Ц.Нямдорж, Л.Гүндалай, С.Оюун, М.Энхсайхан нарын асуусан асуултад УИХ-ын гишүүн Д.Дэмбэрэл, Д.Дондог нар хариулт өгч нэмэлт, тайлбар хийв.

Д.Лүндээжанцан: - Улс төрийн намын тухай хуулийг бүхэлд нь баталъя.

Зөвшөөрсөн З2


Татгалзсан 9

Бүгд 41 –78.0 хувийн саналаар батлагдлаа.

Д.Лүндээжанцан: -Хуулийн этгээдийн улсын бүртгэлийн тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн 27

Татгалзсан 14

Бүгд 41 –65.9 хувийн саналаар батлагдлаа.

Д.Лүндээжанцан: -Аудитын тухай хуульд нэмэлт оруулах тухай хуулийн төслийг бүхэлд нь баталъя.

Зөвшөөрсөн З2

Татгалзсан 9

Бүгд 41 –78.0 хувийн саналаар батлагдлаа.

Уг асуудлыг 16 цаг 20 минутад хэлэлцэж дуусав.

ХОЁР.Олон нийтийн радио, телевизийн тухай хууль батлагдсантай холбогдуулан Төрийн өмчөөс олон нийтийн өмчид эд хөрөнгө шилжүүлэх тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан ажлын хэсэгт Төрийн өмчийн хорооны дарга З.Энхболд, Төрийн өмчийн хорооны зөвлөх Д.Байлыхүү, Радио, телевизийн техникийн төвийн захирал Т.Гантөмөр, Мэдээлэл, харилцаа холбоо, технологийн төвийн захирал Д.Долгорсүрэн, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Д.Одсүрэн, Төрийн байгуулалтын байнгын хорооны референт Г.Чагнаадорж нар байлцав.

Мэдээлэл, харилцаа холбоо, технологийн хөгжил, Төрийн байгуулалт, Эдийн засгийн байнгын хороодын хамтарсан хуралдааны танилцуулгыг Улсын Их Хурлын гишүүн А.Мурат танилцуулав.

Д.Лүндээжанцан: -РТХЭГ-ын эзэмшилд байгаа дамжуулах, дахин дамжуулах техник, станц болон архиваас бусад 2005 оны 1 дүгээр сарын 1-ний өдрийн байдлаар тодорхойлогдсон 5.248.189.587 төгрөгийн үндсэн, 272.873.442 төгрөгийн эргэлтийн, бүгд 5.521.063.029 төгрөгийн төрийн өмчийн эд хөрөнгийг шинээр байгуулагдах Олон нийтийн радио, телевизийн өмчлөлд шилжүүлье.

Зөвшөөрсөн 36

Татгалзсан 5

Бүгд 41 –87.8 хувийн саналаар дэмжигдлээ.

Д.Лүндээжанцан: -Төрийн өмчөөс олон нийтийн өмчид эд хөрөнгө шилжүүлэх тухай хуулийг бүхэлд нь баталъя.

Зөвшөөрсөн З5

Татгалзсан 5

Бүгд 40 –87.5 хувийн саналаар батлагдлаа.

Уг асуудлыг 16 цаг 25 минутад хэлэлцэж дуусав.

Улсын Их Хурлын дэд дарга Д.Лүндээжанцан “Нэмэгдсэн өртгийн албан татварын тухай хуульд нэмэлт оруулах тухай”, “Гаалийн тарифын тухай хуульд нэмэлт оруулах тухай”, “Засгийн газрын тухай хуульд нэмэлт, өөрчлөлт оруулах тухай”, “Автозамын тухай хуульд нэмэлт, өөрчлөлт оруулах тухай”, “Автотээврийн тухай хуульд нэмэлт оруулах тухай”, “Аялал жуулчлалын тухай хуульд нэмэлт, өөрчлөлт оруулах тухай”, “Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай”, “Газрын тухай хуульд нэмэлт, өөрчлөлт оруулах тухай”, “Геодези, зураг зүйн тухай хуульд нэмэлт, өөрчлөлт оруулах тухай”, “Гэрээт харуул хамгаалалтын тухай хуульд өөрчлөлт оруулах тухай”, “Замын хөдөлөгөний аюулгүй байдлын тухай хуульд өөрчлөлт оруулах тухай”, “Монгол Улсын Иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай”, “Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай”, “Төрийн бэлгэ тэмдгийн тухай хуульд өөрчлөлт оруулах тухай”, “Патентын тухай хуульд өөрчлөлт оруулах тухай”, “Зохиогчийн эрхийн тухай хуульд өөрчлөлт оруулах тухай”, “Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай”, “Орон сууцны тухай хуульд өөрчлөлт оруулах тухай”, “Усны тухай хуульд өөрчлөлт оруулах тухай”, “Усан замын тээврийн тухай хуульд нэмэлт оруулах тухай”, “Харилцаа холбооны тухай хуульд өөрчлөлт оруулах тухай”, “Садар самуун явдалтай тэмцэх тухай хуульд өөрчлөлт оруулах тухай”, “Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд өөрчлөлт оруулах тухай”, “Стандартчилал, тохирлын үнэлгээний тухай хуульд өөрчлөлт оруулах тухай”, “Төрийн болон орон нутгийн өмчийн хөрөнгөөр худалдан авах бараа, ажил үйлчилгээний гүйцэтгэгч сонгох журмын тухай хуульд өөрчлөлт оруулах тухай”, “Хот, суурины ус хангамж, ариутгах татуургын ашиглалтын тухай хуульд өөрчлөлт оруулах тухай”, “Хүүхдийн эрхийг хамгаалах тухай хуульд өөрчлөлт оруулах тухай”, “Шударга бус өрсөлдөөнийг хориглох тухай хуульд өөрчлөлт оруулах тухай”, “Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай”, “Төсвийн байгууллагын удирдлага, санхүүжилтийн тухай хуульд өөрчлөлт оруулах тухай”, “Кадастрын зураглал ба газрын кадастрын тухай хуульд нэмэлт, өөрчлөлт оруулах тухай”, “Шуудангийн тухай хуульд өөрчлөлт оруулах тухай” Монгол Улсын хуулиуд, “Хууль хэрэгжүүлэх зарим арга хэмжээний тухай”, “Монгол Улсын Ерөнхийлөгчийн сонгууль товлон зарлах тухай”, “Монгол Улсын Ерөнхийлөгчийн сонгуулийн зардлын хэмжээг батлах тухай”, “Улсын Их Хурлын 2005 оны хаврын ээлжит чуулганаар хэлэлцэх асуудлын тухай”, “Тогтоолын хавсралтад өөрчлөлт оруулах тухай” УИХ-ын тогтоолуудын эцсийн найруулгыг уншиж танилцуулав.

Эцсийн найруулгатай холбогдуулан санал гарсангүй. УИХ-ын гишүүд дээрх хуулийн эцсийн найруулгыг сонсов.

Уг асуудлыг 16 цаг 30 минутад хэлэлцэж дуусав.

Энэ өдрийн хуралдаан 16 цаг 30 минутад өндөрлөв.

Танилцсан:

ЕРӨНХИЙ НАРИЙН

БИЧГИЙН ДАРГА






Н.ЛУВСАНЖАВ

Тэмдэглэл хөтөлсөн:

Хуралдааны нарийн

бичгийн дарга






Г.НАРАНТУЯА

МОНГОЛ УЛСЫН ИХ ХУРЛЫН 2004 ОНЫ НАМРЫН ЭЭЛЖИТ

ЧУУЛГАНЫ 2005 ОНЫ 1 ДҮГЭЭР САРЫН 28-НЫ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ









15.55-16.30

Д.Лүндээжанцан: -Гишүүдийн энэ өдрийн амгаланг айлтгая. Намрын чуулганы 2005 оны 1 дүгээр сарын 28-ны өдрийн нэгдсэн хуралдаан нээснийг мэдэгдье.

Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя.

1.Улс төрийн намын тухай хуулийн төсөл /эцсийн хэлэлцүүлэг/

2.Олон нийтийн радио, телевизийн тухай хууль батлагдсантай холбогдуулан Төрийн өмчөөс олон нийтийн өмчид эд хөрөнгө шилжүүлэх тухай хуулийн төсөл /эцсийн хэлэлцүүлэг/. Эдгээр асуудлыг хэлэлцэнэ.

Эхний хэлэлцэх асуудалдаа оръё. Улс төрийн намын тухай хуулийн төслийг эцсийн хэлэлцүүлгийг явуулъя. Эцсийн хэлэлцүүлэгт бэлтгэсэн талаарх Төрийн байгуулалтын Байнгын хорооны танилцуулгыг сонсоё. Танилцуулгыг УИХ-ын гишүүн Д.Дондог танилцуулна.  

Д.Дондог: -Улсын Их Хурлын дэд дарга, эрхэм гишүүд ээ,

Улс төрийн намын тухай хуулийн төслийн анхны хэлэлцүүлгийг 2005 оны 1 дүгээр сарын 27-ны өдрийн УИХ-ын нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн.

Төрийн байгуулалтын байнгын хороо уг төслийг эцсийн хэлэлцүүлэгт бэлтгэх тухай асуудлыг 2005 оны 1 дүгээр сарын 28-ны өдрийн хуралдаанаараа хэлэлцээд анхны хэлэлцүүлгээр шийдвэрлэсэн асуудлын санал хураалтын дүнг үндэслэн эх төсөлд зохих өөрчлөлтийг тусгаж Та бүхэнд тараасан байгаа. Энэ талаар товч танилцуулъя.

1.Анхны хэлэлцүүлгээр дэмжигдсэн саналын дагуу хуулийн төслийн 1З.2, 1З.7 дахь заалтад намын төлөөллийн төв байгууллагыг сонгох, сонгуульд нэр дэвшүүлэх асуудлыг нууц санал хураалтаар шийдвэрлэж байх тухай заалтыг, төслийн 1З дугаар зүйлд “Намын орон нутгийн төлөөллийн байгууллагыг нууц санал хураалтаар сонгож байгуулна” гэсэн 8 дахь заалтыг, төслийн 19.2-т “Энэхүү санхүүжилтийн 50 хувийг Улсын Их Хурлын гишүүдийн тойрогт явуулах үйл ажиллагаанд зарцуулна” гэсэн заалтыг тус тус нэмж тусгасан болно.

2.Анхны хэлэлцүүлгээр дэмжигдсэн саналын дагуу намын дүрэмд тусгах асуудалтай холбогдсон хуулийн төслийн 11.2.8-ын “эмэгтэйчүүдийн төлөөллийн байдал” гэснийг “хүйсийн тэгш байдлыг хангасан зарчим” гэж өөрчлөн найруулж, төслөөс 22.1.5 дахь заалтыг хасав.

З.Улс төрийн намын тухай энэхүү хуулийн төсөлд тусгагдсан зарим зарчмын асуудалтай холбогдуулж хууль тогтоомжийн хоорондын уялдааг хангах үүднээс хамтад нь өргөн мэдүүлсэн Хуулийн этгээдийн улсын бүртгэлийн тухай хуульд өөрчлөлт оруулах тухай, Аудитын тухай хуульд нэмэлт оруулах тухай хуулийн төслүүдийн талаар зарчмын зөрүүтэй санал гараагүй.

4.Байнгын хороо төслийгд ахин нягтлан үзэж хууль тогтоомжийн бичлэгийн техник, хэл зүйн найруулгын чанартай зохих засварыг төсөлд оруулсан болно.

Улсын Их Хурлын эрхэм гишүүд ээ,

Улс төрийн намын тухай, Хуулийн этгээдийн улсын бүртгэлийн тухай хуульд өөрчлөлт оруулах тухай, Аудитын тухай хуульд нэмэлт оруулах тухай хуулийн төслүүдийг хэлэлцэн баталж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: -Баярлалаа. Байнгын хорооны дүгнэлттэй холбогдуулан асуулт асуух гишүүд байна уу.

Бат-Үүл гишүүн асуултаа асууя.

Э.Бат-Үүл: -Байнгын хороон дээр анхны хэлэлцүүлгээр авагдсан байсан нэг санал байгаа юм би редакцийн засвар дээр орж ирсэн гэж харах гэсэн юм тэгж болох уу гэж Дондог гишүүнээс асуух гэсэн юм. Төр ард түмний уламжлалт ёс заншил, ашиг сонирхол, нийтийн эрүүл мэндийн эсрэг гэдэг тэр зүйлийг Байнгын хороон дээр анхны хэлэлцүүлэг дээр Цанжид гишүүний томьёолол орж ирээд Байнгын хороо авахаар болсон. Бид нар энийг мартчихаад яваад байгаа юм энийг авч болох уу.

Д.Лүндээжанцан: -Бат-Үүл гишүүний асуултад хариулъя.

Д.Дондог: -Найруулга, редакцийн шинжтэй чанартай өөрчлөлтийг эцсийн хэлэлцүүлэг хэлэлцэж байх явцад мөн редакци сонсохдоо авч болдог л доо. Энэ тухай төсөл санаачлагчийн саналыг сонсох нь зүйтэй байх гэж бодож байна. Байнгын хороон дээр Бат-үүл гишүүний гаргаж байсан саналууд яригдаж байсан. Энэ явц дундаа дүгнэлтэд ороогүй байна.

Д.Лүндээжанцан: -Дэмбэрэл гишүүний саналыг сонсоё.

Д.Дэмбэрэл: -Төслийн 4.2 байгаа юм. Түүнчлэн төр, ард түмний уламжлалт ёс заншил, ашиг сонирхол, нийтийн эрүүл мэндийн эсрэг гэдэг үгнүүдийг хасъя, редакциар авъя гэж тохирсон. Тэр редакциа тараахдаа энэ хийгдээгүй байна. 

Д.Лүндээжанцан: -Нямдорж гишүүн асуултаа асууя.

Ц.Нямдорж: -7.1-д төрийн байгууллага, тэдгээр албан тушаалтны зүгээс намын үйл ажиллагаанд намын зүгээс төрийн байгууллага, тэдгээрийн албан тушаалтны үйл ажиллагаанд хутгалдан оролцохыг хориглоно гэсэн заалт байна. Тэрний даруйд энэ улс төрийн албан тушаалд нь хамаарахгүй гэсэн өгүүлбэр байна. Энэ хэсгийг аваад хаячихвал бололцоо байна уу, редакцийн журмаар. Энэ байж байгаа тохиолдолд улс төрийн албан тушаалтан төрийн ямар ч ажилд хутгалдаж болно гэсэн санаа гараад байна. Хутгалдаж болохгүй гэж хориглочихоод энэ заалт нь улс төрийн албан тушаалтанд хамаарах гэхээр улс төрийн албан тушаалтан юунд ч хутгалдаж болохоор болоод байгаа юм. 

Д.Лүндээжанцан: -Редакци байна л даа. Нямдорж гишүүний асуултад хариулъя.

Д.Дэмбэрэл: -Энэ төрийн нийт албан тушаалтныг тэр намын ажилтай холбогдож явж болохгүй шүү гэсэн утгаар орчихоор улс төрийн албан хаагчид тэртэй тэргүй бид нар намтайгаа үйл ажиллагаа нь хутгалдаад явж байгаа. Энийг дээд талд нь улс төрийн албан тушаалтнаас бусад гэж заая гэж байгаад сүүлд нь гишүүд өөрсдөө санал болгож байж энэ улс төрийн албан хаагчид хамаарахгүй гэсэн заалт юм. Шууд аваад хаячихвал улс төрийн албан хаагчид нь улс төр талдаа орж болохгүй гэсэн ийм зүйл болчихно гэж яригдсан юм. 

Ц.Нямдорж: -Төрийн албаны хууль, Засгийн газрын хууль, Агентлагийн хууль, яамны хууль гээд улс төрийн албан тушаалын тэр хуулиудаараа зохицуулагдана шүү дээ сайд тийм эрхтэй байна гээд Засгийн газрын хуулинд байж байгаа шүү дээ. Энийг авч хаяхгүй бол үнэхээр улс төрийн албан тушаалтан төрийн ямар ч байгууллага, тэдгээрийн албан тушаалтны үйл ажиллагаанд дуртай үедээ хутгалдан орж болно гэсэн ийм санаа болчих гээд байна. 

Д.Лүндээжанцан: -Энэ зөрчилтэй заалтыг найруулгын үед анхааръя.

Д.Дэмбэрэл: -Дуртай үедээ хутгалдаж болно ч гэж байгаа юм биш л дээ.

Ц.Нямдорж: -Хамаарахгүй гэхээр болно гэсэн санаа өгөөд байна. Улс төрийн албан тушаалтны үйл ажиллагаа бүх хуулиар сайн зохицуулагдаж байгаа харилцаа шүү дээ. Засаг захиргааны хууль, Засгийн газрын хууль, Их Хурлын хууль. Ийм эрх зүйн зохицуулалтанд нэгэнт орчихсон, хашигдсан байх учраас Төрийн албаны хуулин дотор хуульд өөрөөр заагаагүй бол улс төрийн албан тушаалд энэ хуулийг хэрэглэж болно гэсэн заалт байгаа юм уу. Ийм заалтууд хуульчлагдсан байх хасмаар байна.

Д.Лүндээжанцан: -Тамгын газар эцсийн найруулга дээрээ зөрчилгүй болгоод гишүүддээ тараая.


Гүндалай гишүүн асуултаа асууя.

Л.Гүндалай: -Нэгдүгээрт, энэ хуулийн хэрэгжилт хэзээ юм бэ, хэзээ эхлэх вэ, энэ хариултыг авсны дараа дараагийнхаа асуултыг тавьж болох уу.

Д.Лүндээжанцан: -Ердийн журмаар гэж байгаа л даа.

Л.Гүндалай: -Тэгэхээр хоёр долоо хоногийн дараа энэ хууль хэрэгжиж эхэлнэ гэсэн үг үү.

Д.Лүндээжанцан: -Төрийн мэдээлэл сэтгүүлд хэвлэгдээд. Гүндалай гишүүний асуултад хариулъя.

Д.Дэмбэрэл: -Ердийн журмаар хэрэгжихээр явж байгаа. 

Л.Гүндалай: -Тэгэхээр энэ хуулийн хэрэгжилт 2 долоо хоногоос эхэлнэ гэдэг чинь намууд өөрсдийнхөө санхүүжилтийг аваад эхэлнэ гэсэн үг. Нэг ёсондоо эргээд харахад 4 тэрбум төгрөг энэ дөрвөн жилдээ Монгол Улсын төсвөөс намуудад зарцуулагдах болж байгаа юм байна. Одоо миний дараагийн асуулт өнгөрсөн сонгуульд яаж оролцсоноороо нэг саналыг 1000 төгрөгөөр бодож намуудад мөнгө өгнө гэсэн шүү дээ саналын тоогоор нь. Энэ мөнгийг бид нар эргүүлж авах уу. Удахгүй нэлээд их хэмжээний мөнгө намууд авах нь байна гэсэн ойлголт надад төрж байна. Өнгөрсөн сонгуулийн үр дүнгээс хамаарч намууд энэ мөнгийг авах уу. Энэ дээр хариулах хүн байна уу.

Д.Лүндээжанцан: -Гүндалай гишүүний асуултад хариулъя.

Д.Дэмбэрэл: -Төсвөөс санхүүжилт авах асуудал бол төсвийн хуулиараа шийдэгдэнэ өнөө жилийн төсвийн хуулиар энэ төсөв төсөвлөгдөөгүй учраас ирэх жилээс төсөвт энэ хуулийн заалтын дагуу асуудал төсөвлөгдөж орж ирж байж тэгээд 10 саяын асуудал шийдвэрлэгдэх юм. Энэ саналын тоогоор мөнгө авах тухай асуудал бол сонгууль өнгөрөөд З сар нь өнгөрөөд явсан энэ хууль буцаж үйлчлэхгүй. Одоо дараагийн сонгуулийн дараа өөрөөр хэлбэл 4 жилийн дараа асуудал яригдах юм тэр хоёр дахь асуудал.

Л.Гүндалай: -Энэ намуудын саналын тоогоор авах ойролцоогоор 1 тэрбум төгрөгийг энэ жил буюу дараагийн З жилд өгөхгүй юм байна тэгэхээр З тэрбум төгрөг УИХ-ын суудалд нь зориулж өгч байгаа энэ мөнгө өгөгдөх юм байна энэ жилдээ өгөгдөх юм байна гэж ойлголоо энэ жилдээ 750 сая төгрөг өгөгдөх юм байна дараагийн З жилд нь дахиад 750 сая төгрөг өгөгдөөд нийтдээ 3 тэрбум төгрөг намуудад очих юм байна тэгэхээр энэ З тэрбум төгрөгний талыг тойрогт нь шилжүүлье, харьяалуулж өгье гэсэн ийм хуулийн нэмэлт заалтыг бид нар саяхан хийсэн байгаа л даа. Тэгэхээр энэ өнгөрсөн манай түүх байгаа шүү дээ өнгөрсөн 4 жилд бид нар сар болгон жил болгон нэг хүнд нь 10 мянган төгрөг өгч байсан, 10 сая төгрөг гишүүн болгонд өгч байсан энэ гишүүдийнхээ гараар ороод тойрогтоо очоод Хятадын хэдэн хөгжмийн зэмсэг, юу юу болоод билээ дорвитой юм болохгүйгээр дуусаж байсан. Тэгэхээр энэний хяналтыг яаж тавих юм бэ нэгдүгээрт.

Хоёрдугаарт, манай бие даагч З гишүүн маань энэ мөнгө төгрөгнөөс 10 сая төгрөг жил болгон авахад ямар нэгэн байдлаар харьяалагдах уу. Уг нь бие даагч З гишүүн Ардчилсан намын гишүүд мөн гэж боддог, мөн. Гэхдээ намынхаа нэр дээр нэр дэвшээгүй бие даагаад дэвшсэн энэ нөхцөлд манай энэ З гишүүн маань 10 сая төгрөгийг жил болгон авах уу, авахгүй юу энэ дээр хариулт авмаар байна.

Гуравдугаарт, 750 сая төгрөг маань 2005 оны төсөвт суугаагүй. Бид нар өөрсөддөө зориулсан юм шиг төсөвт суугаагүй ийм зарцуулалтыг гаргаад ирлээ энийг яаж тооцох юм бэ энэ жилдээ. 

Д.Лүндээжанцан: -Гүндалай гишүүний асуултад хариулъя.

Д.Дэмбэрэл: -Өнөө жилийн төсөвт суусан хэмжээ бол 2.5 сая төгрөгөөр суусан байгаа. Өнөө жилийн төсөвт суусан тэр мөнгө төсвийнхөө хуулиар явагдана гээд хариулчихлаа.


Дараагийн жилийн төсөв батлах үед энэ хуулийн заалтыг хэрэгжүүлэхээр төсөв хийгдэж орж ирж тэр төсвийн хуулиараа шийдэгдэнэ. 10 сая төгрөг одоогоор түрүүчийн УИХ-ын гишүүдэд 10 сая төгрөгийг тойрогтоо тодорхой асуудал гарсан үед шийдвэрлэхээр олгож байсан 10 сая энэ бол хооронд нь хутгах зүйл бишээ энэ бол 2.5 саяыг нэмэгдүүлж 10 сая болгосон ийм л өөрчлөлт байгаа шүү дээ тэр нь төсвийнхөө хуулиар явах юмаа гэж. 

Хяналтын хувьд энэ хууль намуудын санхүүд ил, тод болгосон том хяналттай хууль гарч байгаа шүү дээ. Аудитын дүгнэлт гаргаж байхаар, намын дотоодын хяналтад хяналт тавьж байхаар түүгээр ч барахгүй хяналтын тайланг зохих түвшинд гаргах шаардлагатай бол Дээд шүүх аваад үзчих бүрэн боломжтой ийм хяналттай, ил тод, нээлттэй санхүүжилттэй болж байгаа шүү. Ийм учраас нам аливаа нэгэн мөнгө аваад цаанаа учир начир нь олдохгүй алга болчих тийм ойлголт байхгүй байгаа.

Гурван гишүүний хувьд намд өгч байгаа санхүүжилттэй холбогдож мөнгө олгогдох зүйл байхгүй тэр З гишүүнийг нам сонгуулаагүй учраас намын суудалтай гэж тэр намд мөнгө очихгүй. Гурван гишүүн энд хамаарахгүй.

Л.Гүндалай: -Уг нь өнгөрсөн 4 жилд би чинь бие дааж нэр дэвшсэн боловч Ардчилсан намд гишүүнээр орсон шүү дээ. Ардчилсан нам 2 сая 500 мянган төгрөгийг жил болгон миний өмнөөс авч байсан юм 4 удаа авсан юм тэгэхдээ надад нэг ч төгрөг өгөөгүй л дээ. Би З бие даагчаа хайрлаж байна л даа энэ гуравтаа Ардчилсан намын гишүүд учраас өмнөх жишгээ дагаад надад өгч байсан шигээ адилхан манай З бие даагчид зориулаад өгчихмөөр байна. Адилхан л ард түмнээс сонгогдсон гишүүд тойрогт нь энэ мөнгө нь очино шүү дээ. 50 хувь нь тойрог руугаа очих байх. Энэ гуравтаа тэр мөнгийг өгөх бололцоог нээж өгсөн нь дээр байгаа. Энэ дээр өгнө, өгч болно, болохгүй гэж маргалдаад байвал хэн ч чадах байх гол нь эндээ өгье гэсэн сэтгэл байх юм бол өгчих байх цаанаа адилхан бүгдээрээ сонгогчидтой ийм л тангараг өргөсөн Их Хурлын гишүүд шүү дээ. Энэ дээр хариулт өгөөч.

Д.Дэмбэрэл: -Тэгэхээр бие даасан гишүүдэд мөнгө өгөх тухай асуудал энэ хуулийн заалт биш л дээ. Энэ хууль намуудын санхүүжилттэй холбогдсон асуудал ярьж байгаа. Улсын Их Хурлын гишүүнийхээ эрх зүйн байдлын хуулинд Гүндалай гишүүн бие даагчдын талаар анхаарал тавья гэж байгаа бол хуулиа санаачлаад оруулаад яриад явж болох байхаа бие даагчдад УИХ-ын Тамгын газар үйличлж байна, тусалж байна гээд заасан байгаа одоо түүгээрээ явж байгаа өөр хуулийн асуудал байхгүй.

Д.Лүндээжанцан: -Энхсайхан гишүүн тодруулъя.

М.Энхсайхан: -Хариултаас нэг тодруулга хийе сонгогчдын өгсөн саналаар 1000 төгрөгөөр бодоод намуудыг санхүүжүүлнэ гээд байгаа шүү дээ. Тэрийг та З жилийн дараа хэрэгжинэ гэлээ. Тэгэхээр хуулинд бичигдсэн заалтууд дээр энэ заалт нь З жилийн дараа, тэр хууль нь бүхэлдээ одооноос хэрэгжинэ гэсэн тийм ялгавартай тогтоолын төсөл бэлэн байгаа юу. 

Д.Лүндээжанцан: -Энхсайхан гишүүний асуултад хариулъя.

Д.Дэмбэрэл: -Хуулийг буцааж үйлчлүүлэхгүй гэж бид нар ярьдаг шүү дээ. Энэ мөрдлөө ч гэсэн бид нар өнгөрсөн жил сонгууль болсон байна шүү дээ. Тэгээд тэрний түрүүчийн жил тэгвэл бас хуваагаад өгөх үү гээд ингээд асуудлыг ургуулахгүй гэж үзэж байгаа юм. Одоо дахиад сонгууль УИХ хэзээ явна тэрний дараа нь сонгуулийн дүнг хараад З сарын дотор тэр мөнгө өгөгдөх болж байгаа юм. Ингэхээр би бүрэн эрхийн хугацааны дөрвөн жилээр нь бодохоор энэ ирэх З, 4 жилд мөнгө санаа зовох юм алгаа гэж.                     

М.Энхсайхан: -Гэхдээ шийдвэр гаргах хэмжээний төсөл нь бэлтгэгдсэн байгаа юу мөрдөх хугацааны.

Д.Дэмбэрэл: -Улсын Их Хурал энэ хуулийн заалтыг үндэслэж заавал намууд санхүүжилт өнгөрсөн, сонгуульд хүнд байгаа энийг жич анхаарч үз гэж байгаа бол тогтоол шийдвэрийг жич гаргаж болох юм. Энэ хууль буцаж үйлчлэх боломжгүй юм.

Д.Лүндээжанцан: -Оюун гишүүн асуултаа асууя.

С.Оюун: -Төрийн байгуулалтын байнгын хороон дээр энэ хуулийн 2 дугаар хэлэлцүүлэг явагдсан л даа. Хоёрдугаар хэлэлцүүлэг явагдах үед Гүндалай гишүүний хэлээд байгаа намуудад нэг суудал дээр 10 сая гэж тооцоод тэрний 50 хувь нь гишүүдэд тойрогт тухайн гишүүнийг сонгосон тойрогт зарцуулахаар тусгасан асуудлыг болохгүй зүйл юм аа гэж нэлээд их эсэргүүцээд ялангуяа Төсвийн тухай хууль, Төсвийн удирдлага, санхүүжилтийн тухай хууль, тэр байтугай Үндсэн хуулийн зарим заалтуудыг зөрчиж байгаа байхаа энийг зөвшөөрч болохгүй гишүүд ээ намын санхүүжилт намын санхүүжилтээрээ тойрогт зарцуулж байгаа төсөв бол тусдаа хуулиар явах ёстой гэж санал гаргаад 50 хувь гэдгийг хасах санал гаргаад дийлээгүй л дээ харамсалтай нь энэ дэмжигдээгүй. Анхны төсөл дээр уг нь 50 хувь гэж байгаагүй юм анх ажлын хэсгээс орж ирэхдээ намуудын санхүүжилттэй холбоотой юм орж ирсэн. Хэлэлцүүлгийн явцад Их Хурлын гишүүдийн тойрогт гээд 50 хувь нь явж байгаа юм. Би Байнгын хороог төлөөлж байгаа Дондог гишүүнээс энэ протокол оруулахын хувьд нэг зүйлийг асуух гэсэн юм.

Нэгдүгээрт, Сонгуулийн хууль өөрчлөгдөж магадгүй хаврын чуулганаар. Өөрчлөгдөөд 76 тойрог цаашдаа байхгүй тохиолдолд, хоёрдугаарт, пропорциональ орсон тохиолдолд, жишээлбэл холимог болсон тохиолдолд энэ Улс төрийн намуудын хуулийн заалтыг хэрхэх вэ, өөрчлөх юм уу гэж протоколд оруулахын үүднээс асууж байгаа юм.

Хоёрдугаарт, Төсвийн тухай хууль, Төсвийн удирдлага санхүүжилтийн хуультай зөрчилдөж байгаа эсэхээр лавлагаа гаргуулмаар байна, Тамгын газраас ч байдаг юм уу, эсвэл Сангийн яамнаас ч юм уу, төсвийн захиран зарцуулагч гээд яаж төсвийг зарцуулах ёстой гээд тодорхой хуулиуд байж байгаа. Ийм хоёр зүйлийг хэлэх гэсэн юм.

Д.Лүндээжанцан: -Оюун гишүүний асуултад хариулъя.

Д.Дондог: -Өнөөдрийн байнгын хорооны хурал дээр яригдсан. Энэ асуудал олонхийн дэмжлэг авч чадаагүй анхны хэлэлцүүлгээр орж ирсэн саналаар орж ирж байгаа. Сонгуулийн хууль өөрчлөгдөөд саяын хуулинд заасан заалтууд ганц энэ ч биш өөр ямар нэгэн заалт зөрчилдөж эхэлбэл эсвэл хуулиа гаргахдаа энийг бодож гаргана нэгдүгээрт.

Хоёрдугаарт, гарсан тохиолдолд эргээд зөрчилтэй зүйл байвал энэ хуулиндаа өөрчлөлт оруулахыг хийгээд явна шүү дээ аль ч асуудлаар ганц энүүгээр ч биш. 

Гуравдугаарт, Төсвийн байгууллагын удирдлага, санхүүжилтийн хуультай зөрчилдөж байна гэж Оюун гишүүн хэлж байгаа юм. Тэгэхээр энэ улс төрийн намын санхүүжилтийн тухай асуудал байгаа. Өөрөөр хэлбэл улс төрийн намын санхүүд очсон тэр мөнгөнөөс гишүүддээ 50 хувийг тойрогт нь ажиллах үйл ажиллагаанд нь зарцуулна гэж зааж байгаа болохоос биш тухайн нэг гишүүн энэ мөнгийг төсөв захирагч шиг өөрөө аваад гарын үсэг зурж олгоод юм уу, гарын үсэг зурж зарцуулах асуудал бишээ. Ерөнхий захирагч нь намын байгууллагад хэн байна вэ тэр хүн энэ асуудлыг гарын үсгээ зурж явах учраас Төсвийн хууль зөрчигдөж байгаа юм байхгүй гэж үзэж байна. Түрүүн Гүндалай гишүүн асууж байна надад өгөөд та нарт өгөхгүй байна шүү дээ гэж тэр 76 гишүүнд бүгдэд нь 10, 10 саяыг өгч байсан улсын төсвөөс гишүүнд нь зарцуулах эрхийг өгч байсан мөнгө. Энэ бол улс төрийн намын санхүүжилтэд нь өгч байгаа мөнгө учраас бие даасан гишүүд энд хамрагдахгүй. Тийм учраас ялгавартай үзэж байгаа юм байхгүй, тийм юм байж болохгүй.

Д.Лүндээжанцан: -Тэрийг эргэж хараад нягтлах хэрэгтэй. Асуулт асууж дууслаа. Санал хураалтаа явуулъя.

Улс төрийн намын тухай хуулийг бүхэлд нь баталъя гэсэн санал хураалт явуулъя.

Зөвшөөрсөн З2


Татгалзсан 9

Бүгд 41 –78.0 хувийн саналаар батлагдлаа.

Хуулийн этгээдийн улсын бртгэлийн тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн 27

Татгалзсан 14

Бүгд 41 –65.9 хувийн саналаар батлагдлаа.

Аудитын тухай хуульд нэмэлт оруулах тухай хуулийн төслийг бүхэлд нь баталъя.

Зөвшөөрсөн З2

Татгалзсан 9

Бүгд 41 –78.0 хувийн саналаар батлагдлаа.

Дараагийн хэлэлцэх асуудалдаа оръё. Олон нийтийн радио, телевизийн тухай хууль батлагдсантай холбогдуулан Төрийн өмчөөс олон нийтийн өмчид эд хөрөнгө шилжүүлэх тухай хуулийн төслийн эцсийн хэлэлцүүлгийг явуулъя. Хуулийн төслийн эцсийн хэлэлцүүлэгт бэлтгэсэн тухай Мэдээлэл харилцаа, технологийн хөгжлийн болон Төрийн байгуулалт, Эдийн засгийн байнгын хороодын хамтарсан хуралдааны танилцуулгыг сонсоё. Танилцуулгыг Улсын Их Хурлын гишүүн А.Мурат танилцуулна.

А.Мурат: -Улсын Их Хурлын дэд дарга, эрхэм гишүүд ээ,

Улсын Их Хурлын гишүүн Н.Энхболд, Д.Дэмбэрэл, Ц.Мөнх-Оргил, Т.Ганди, Т.Очирхүү, Р.Амаржаргал нар санаачлан боловсруулж УИХ-дөргөн мэдүүлсэн Олон нийтийн радио, телевийн тухай, Төрийн өмчөөс олон нийтийн өмчид эд хөрөнгө шилжүүлэх тухай хуулийн болон “Хууль батлагдсантай холбогдуулан авах зарим арга хэмжээний тухай” УИХ-ын тогтоолын төслүүдийн анхны хэлэлцүүлгийг 2005 оны 1 дүгээр сарын 27-ны өдөр УИХ-ын чуулганы нэгдсэн хуралдаанаар хийж, Төрийн өмчөөс олон нийтийн өмчид эд хөрөнгө шилжүүлэх тухай хуулийн төслийг эцсийн хэлэлцүүлэгт бэлтгүүлэхээр холбогдох Байнгын хороодод шилжүүлсэн билээ.

Төрийн байгуулалт, Мэдээлэл, харилцаа холбоо, технологийн хөгжлийн болон Эдийн засгийн байнгын хороо 2005 оны 1 дүгээр сарын 28-ны өдрийн хамтарсан хуралдаанаараа төслийн эцсийн хэлэлцүүлгийг хийж, шилжүүлэх эд хөрөнгийн хэмжээг нарийвчлан тогтоож санал хураав.

Эрхэм гишүүд ээ,

Төрийн өмчөөс олон нийтийн өмчид эд хөрөнгө шилжүүлэх тухай хуулийн төслийг эцсийн хэлэлцүүлэгт бэлтгэсэн талаарх Төрийн байгуулалт, Мэдээлэл, харилцаа холбоо, технологийн хөгжлийн болон Эдийн засгийн байнгын хороодын хамтарсан танилцуулгыг хэлэлцэн төслийг баталж өгөхийг хүсье.

Анхаарал тавьсанд баярлалаа.

Д.Лүндээжанцан: -Баярлалаа. Байнгын хороодын танилцуулгатай холбогдуулан асуулт асуух гишүүд асуултаа асууя. Алга байна. 

Олон нийтийн радио, телевизийн өмчлөлд эд хөрөнгө шилжүүлэх асуудлыг зарчмын хувьд санал хурааж шийдвэрлэсэн. Байнгын хороон дээр ямар хэмжээний хөрөнгийг шилжүүлэх асуудлыг эцэслэн хэлэлцэж оруулж ирсэн байна. 

РТХЭГ-ын эзэмшилд байгаа дамжуулах, дахин дамжуулах техник, станц болон архиваас бусад 2005 оны 1 дүгээр сарын 1-ний өдрийн байдлаар тодорхойлогдсон 5.248.189.587 төгрөгийн үндсэн, 272.873.442 төгрөгийн эргэлтийн, бүгд 5.521.063.029 төгрөгийн төрийн өмчийн эд хөрөнгийг шинээр байгуулагдах Олон нийтийн радио, телевизийн өмчлөлд шилжүүлэх гэсэн томьёоллоор санал хураалт явуулъя.

Зөвшөөрсөн 36

Татгалзсан 5

Бүгд 41 –87.8 хувийн саналаар дэмжигдлээ.

Төрийн өмчөөс олон нийтийн өмчид эд хөрөнгө шилжүүлэх тухай хуулийг бүхэлд нь батлах санал хураалт явуулъя.

Зөвшөөрсөн З5

Татгалзсан 5

Бүгд 40 –87.5 хувийн саналаар батлагдлаа.

Улс төрийн намын тухай хууль гэсэн манай Үндсэн хуулийн нэг институци болж байгаа энэ улс төрийн тогтолцооны нэг гол институци Улс төрийн намын тухай хуулийг санаачилсан УИХ-ын гишүүд, мөн Олон нийтийн радио, телевизийн хуулийг санаачлагч УИХ-ын гишүүд, санал өгсөн холбогдох байгууллагууд, Засгийн газар, мөн түүнчлэн энэ хэлэлцүүлгийг хийхэд идэвхтэй оролцсон манай Байнгын хороод, гишүүд, Их Хурлынхаа гишүүдэд энэ чухал хуулийг батлан гаргасанд баяр хүргэж хэрэгжилтийг зохион байгуулах, хяналт тавих ажил үйлсдээ их амжилт олохыг хүсэн ерөөж байна. /Алга ташив/

Улсын Их Хурлаас баталсан хууль тогтоолын эцсийн найруулгыг сонсоё. Эцсийн найруулгыг та бүхэнд тараасан байгаа.

Нэмэгдсэн өртгийн албан татварын тухай хуульд нэмэлт оруулах тухай, Гаалийн тарифын тухай хуульд нэмэлт оруулах тухай хуулиуд, Хууль хэрэгжүүлэх зарим арга хэмжээний тухай УИХ-ын тогтоолын эцсийн найруулга, Монгол Улсын Ерөнхийлөгчийн сонгууль товлон зарлах тухай, Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын эцсийн найруулгатай холбогдуулан саналтай гишүүд байна уу. Алга байна. Эдгээр хуулиудын эцсийн найруулгыг сонслоо.

Улсын Их Хурлын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолын эцсийн найруулгатай холбогдуулан саналтай гишүүд байна уу. Алга байна. Эцсийн найруулгыг сонслоо.

Засгийн газрын тухай хуульд нэмэлт, өөрчлөлт оруулах тухай, Автозамын тухай хуульд нэмэлт, өөрчлөлт оруулах тухай, Автотээврийн тухай хуульд нэмэлт оруулах тухай, Аялал жуулчлалын тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Газрын тухай хуульд нэмэлт, өөрчлөлт оруулах тухай, Геодези, зураг зүйн тухай хуульд нэмэлт, өөрчлөлт оруулах тухай, Гэрээт харуул хамгаалалтын тухай хуульд өөрчлөлт оруулах тухай, Замын хөдөлөгөний аюулгүй байдлын тухай хуульд өөрчлөлт оруулах тухай, Монгол Улсын Иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Төрийн бэлгэ тэмдгийн тухай хуульд өөрчлөлт оруулах тухай, Патентын тухай хуульд өөрчлөлт оруулах тухай, Зохиогчийн эрхийн тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай, Орон сууцны тухай хуульд өөрчлөлт оруулах тухай, Усны тухай хуульд өөрчлөлт оруулах тухай, Усан замын тээврийн тухай хуульд нэмэлт оруулах тухай, Харилцаа холбооны тухай хуульд өрчлөлт оруулах тухай, Садар самуун явдалтай тэмцэх тухай хуульд өөрчлөлт оруулах тухай, Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд өөрчлөлт оруулах тухай, Стандартчилал, тохирлын үнэлгээний тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр худалдан авах бараа, ажил үйлчилгээний гүйцэтгэгч сонгох журмын тухай хуульд өөрчлөлт оруулах тухай, Хот, суурины ус хангамж, ариутгах татуургын ашиглалтын тухай хуульд өөрчлөлт оруулах тухай, Хүүхдийн эрхийг хамгаалах тухай хуульд өөрчлөлт оруулах тухай, Шударга бус өрсөлдөөнийг хориглох тухай хуульд өөрчлөлт оруулах тухай, Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд нэмэлт, өөрчлөлт оруулах тухай, Шуудангийн тухай хуульд өөрчлөлт оруулах тухай Монгол Улсын хуулиуд, Тогтоолын хавсралтад өөрчлөлт оруулах тухай УИХ-ын тогтоол гэсэн хууль, тогтоолуудын эцсийн найруулга дээр саналтай гишүүд байна уу. Алга байна. Эцсийн найруулгыг сонслоо.

Бид өнөөдрийнхөө төлөвлөсөн асуудлыг хэлэлцэж дууслаа. Намрын чуулганаар төлөвлөсөн гол асуудлуудаа хэлэлцэж дууссан. Улс төрийн намын тухай хууль, Олон нийтийн радио, телевизийн тухай хуулийг 1 дэх өдөр гишүүдэд тараана. Редакцийг Байнгын хороод дээрээ дамжуулж авна. Мөн түүнчлэн Засгийн газраас өмч хувьчлалын асуудлаар тогтоолыг хэлэлцэж амжаагүй учраас зарим тогтоолын төсөл өргөн баригдахаар төлөвлөж байгаа бусад асуудлууд байна. Ерөнхийлөгчийн хориг тавигдах хугацаа гэж байдаг энэ болгоныг шалтгаалаад 2005 оны 2 дугаар сарын 4-ны өдөр Их Хурлын намрын чуулганы хаалтын хуралдаан хийхээр төлөвлөж байгаа. Мөн энэ хугацаанд томилолтоор олон хүн явж байгаа, гэхдээ энэ цаг үеийн нөхцөл байдал энэ бүгдээс шалтгаалаад Ерөнхийлөгчийн хориг, бусад тогтоолын төсөл хэлэлцэх шаардлага гарсан тохиолдолд Байнгын хороод хуралдах ирцтэй байх ёстой. Тийм учраас лхагва гариг гэхэд томилолтоор яваа хүмүүс лхагва гаригт бүрэн байхыг та бүхэнд мэдээлэх нь зүйтэй байхаа гэж бодож байна.

Өнөөдрийн нэгдсэн хуралдаанаар хэлэлцэх асуудал дууслаа. Хуралдаан хаасныг мэдэгдье.

Соронзон хальснаас буулгасан:

Хуралдааны нарийн

бичгийн дарга

